
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 18-Ի 
ԹԻՎ 1087-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» օրենքի 34-րդ հոդվածը և «Գաֆէսճեան թանգարան» հիմնադրամին հարկային, մաքսային և պարտադիր վճարների գծով արտոնություններ տրամադրելու մասին» Հայաստանի Հանրապետության օրենքի 2-րդ հոդվածը Կառավարությունը որոշում է.
1. Հայաստանի Հանրապետության կառավարության 2002 թվականի հուլիսի 18-ի «Իրավաբանական անձանց և անհատ ձեռնարկատերերի կողմից իրականացված՝ «Գաֆէսճեան թանգարան» հիմնադրամին ապրանքների մատակարարման և ծառայությունների մատուցման գործարքներն ավելացված արժեքի հարկից ազատելու համար հիմք ընդունվող տեղեկանքի տրամադրման կարգը հաստատելու մասին» թիվ 1087-Ն որոշման՝
1) 2-րդ կետը ուժը կորցրած ճանաչել,
2) 1-ին կետով հաստատված հավելվածի՝
ա. 2-րդ կետը շարադրել հետևյալ խմբագրությամբ. 
2. Արտոնությունների կիրառման համար հիմք հանդիսացող՝ սույն կարգի 1-ին հավելվածով ներկայացված տեղեկանքը (այսուհետ՝ տեղեկանք) կարող է ներբեռնվել Հայաստանի Հանրապետության ֆինանսների նախարարության պաշտոնական կայքէջից և լրացվել տպագիր կամ ձեռագիր տարբերակներով:,
բ. 3-րդ և 4-րդ կետերը ուժը կորցրած ճանաչել,
գ. 5-րդ կետը շարադրել հետևյալ խմբագրությամբ.
5. Հիմնադրամի կողմից իրականացված յուրաքանչյուր գործարքի (ձեռքբերման) համար լրացվում է մեկ տեղեկանք: Տեղեկանքը լրացվում է երեք բնօրինակից, որի մեկ օրինակը տրվում է ապրանքներ մատակարարող կամ ծառայություններ մատուցող անձանց (ապրանքների ներմուծման դեպքում՝ մաքսային կամ հարկային մարմին), երկրորդ օրինակը պահվում է «Գաֆէսճեան թանգարան» հիմնադրամում, իսկ երրորդը ներկայացվում է հարկային մարմին՝ մինչև տեղեկանքի դուրսգրման ամսվան հաջորդող ամսվա 15-ը ներառյալ: Յուրաքանչյուր գործարքի համար լրացված հաշվարկային փաստաթղթերը պետք է լինեն նույնական, առանձին-առանձին կնքված ու ստորագրված: Տեղեկանքի սխալ լրացման դեպքում հիմնադրամի կողմից դրա երեք օրինակն էլ ճանաչվում են անվավեր՝ համապատասխան նշում կատարելով դրանց վրա:,
դ. 6-րդ կետը շարադրել հետևյալ խմբագրությամբ. 
«6. Հարկային մարմինը հիմնադրամի կողմից ներկայացված տեղեկանքների պատճենները ստանալուց հետո մեկամսյա ժամկետում տրամադրում է Հայաստանի Հանրապետության ֆինանսների նախարարությանը:»,
3) 2-րդ հավելվածը ուժը կորցրած ճանաչել:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


Հիմնավորում
«Հայաստանի Հանրապետության կառավարության 2002 թվականի հուլիսի 18-ի թիվ 1087-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպատակն է Հայաստանի Հանրապետության կառավարության 2002 թվականի հուլիսի 18-ի «Իրավաբանական անձանց և անհատ ձեռնարկատերերի կողմից իրականացված՝ «Գաֆէսճեան թանգարան» հիմնադրամին ապրանքների մատակարարման և ծառայությունների մատուցման գործարքներն ավելացված արժեքի հարկից ազատելու համար հիմք ընդունվող տեղեկանքի տրամադրման կարգը հաստատելու մասին» թիվ 1087-Ն որոշման դրույթները համապատասխանեցնել գործող օրենսդրությանը:
1. Կարգավորման հարաբերությունների ներկա վիճակը և առկա խնդիրները. «Գաֆէսճեան թանգարան» հիմնադրամին ապրանքների մատակարարման և ծառայությունների մատուցման գործարքներն ավելացված արժեքի հարկից ազատելու համար հիմք ընդունվող տեղեկանքի տրամադրման կարգը հաստատվել է դեռևս 2002 թվականին, որից հետո առանցքային փոփոխություններ են տեղի են ունեցել ավելացված արժեքի հարկից ազատելու համար հիմք ընդուվող տեղեկանքների տրամադրման գործընթացում: Մասնավորապես, նշված տեղեկանքները ՀՀ ֆինանսների նախարարության կողմից տպագրվելու, ձեռքբերվելու, ինչպես նաև օգտագործման վերաբերյալ հաշվետվություններ ներկայացնելու պահանջը այլևս արդիական չէ: Միաժամանակ, փոփոխություններ են տեղի ունեցել «Գաֆէսճեան թանգարան» հիմնադրամին հարկային, մաքսային և պարտադիր վճարների գծով արտոնություններ տրամադրելու մասին» Հայաստանի Հանրապետության օրենքում, որոնք պայմանավորված են ՀՀ հարկային օրենսգրքի՝ 2018 թվականից ուժի մեջ մտնելու հանգամանքով:
1. Առկա խնդիրների առաջարկվող լուծումները. Նախագծով առաջարկվում է սահմանել, որ արտոնությունների կիրառման համար հիմք հանդիսացող տեղեկանքը կարող է ներբեռնվել Հայաստանի Հանրապետության ֆինանսների նախարարության պաշտոնական կայքէջից և լրացվել տպագիր կամ ձեռագիր տարբերակներով: Միաժամանակ, առաջարկվում է սահմանել, որ հարկային մարմինը հիմնադրամի կողմից ներկայացված տեղեկանքների պատճենները ստանալուց հետո մեկամսյա ժամկետում տրամադրում է Հայաստանի Հանրապետության ֆինանսների նախարարությանը:
1. Կարգավորման առարկան. Նախագծի կարգավորման առարկան Հայաստանի Հանրապետության կառավարության 2002 թվականի հուլիսի 18-ի «Իրավաբանական անձանց և անհատ ձեռնարկատերերի կողմից իրականացված՝ «Գաֆէսճեան թանգարան» հիմնադրամին ապրանքների մատակարարման և ծառայությունների մատուցման գործարքներն ավելացված արժեքի հարկից ազատելու համար հիմք ընդունվող տեղեկանքի տրամադրման կարգը հաստատելու մասին» թիվ 1087-Ն որոշման դրույթների համապատասխանեցումն է գործող օրենսդրությանը:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ֆինանսների նախարարության կողմից:
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է պարզեցնել և գործող օրենսդրության պահանջներին համապատասխանեցնել ՀՀ կառավարության 2002 թվականի հուլիսի 18-ի թիվ 1087-Ն որոշմամբ սահմանված՝ իրավաբանական անձանց և անհատ ձեռնարկատերերի կողմից իրականացված՝ «Գաֆէսճեան թանգարան» հիմնադրամին ապրանքների մատակարարման և ծառայությունների մատուցման գործարքներն ավելացված արժեքի հարկից ազատելու համար հիմք ընդունվող տեղեկանքի տրամադրման կարգը:

Տեղեկանք
«Հայաստանի Հանրապետության կառավարության 2002 թվականի հուլիսի 18-ի թիվ 1087-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության կառավարության 2002 թվականի հուլիսի 18-ի թիվ 1087-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանա:




Եզրակացություն
«Հայաստանի Հանրապետության կառավարության 2002 թվականի հուլիսի 18-ի թիվ 1087-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման մասին


«Հայաստանի Հանրապետության կառավարության 2002 թվականի հուլիսի 18-ի թիվ 1087-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ պետական եկամուտների էական նվազեցում կամ ծախսերի ավելացում տեղի չի ունենա:


ԱՄՓՈՓԱԹԵՐԹ
«Հայաստանի Հանրապետության կառավարության 2002 թվականի հուլիսի 18-ի թիվ 1087-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների, ինչպես նաև Հայաստանի Հանրապետության վարչապետի աշխատակազմի իրավաբանական վարչության կողմից ներկայացված առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ պետական եկամուտների կոմիտե
01/3-1/20330-18
20.04.2018թ.
	1. Առաջարկվում է Որոշման 1-ին կետի փոխարեն ուժը կորցրած ճանաչել որոշման 2-րդ կետը:
	Ընդունվել է:
	Նախագծում կատարվել է համապատասխան փոփոխություն:

	
	2. Առաջարկվում է Նախագծի 1-ին կետի 5-րդ ենթակետն շարադրել հետևյալ խմբագրությամբ՝ «5) որոշման 1-ին կետով հաստատված հավելվածի 5-րդ կետում «հիմնադրամն սպասարկող տարածքային հարկային մարմին» բառերը փոխարինել «հարկային մարմին» բառերով»:
	Ընդունվել է:
	Նախագծում կատարվել է համապատասխան փոփոխություն:

	
	3. Առաջարկվում է խմբագրել Նախագծի 1-ին կետի 6-րդ ենթակետը և նախագծի 1-ին կետի 7-րդ կետը:
	Ընդունվել է:
	Նախագծում կատարվել է համապատասխան փոփոխություն:

	ՀՀ արդարադատության նախարարություն
01/14/55860-18
24.05.2018
	Առաջարկվում է Որոշման 1-ին կետի փոխարեն ուժը կորցրած ճանաչել որոշման 2-րդ կետը:
	Ընդունվել է:
	Նախագծում կատարվել է համապատասխան փոփոխություն:

	ՀՀ վարչապետի աշխատակազմի իրավաբանական վարչություն
02/23.2/51-19
17․01․2019թ․
	1. Որոշման նախագծի նախաբանում առաջարկում ենք հղում կատարել «Նորմատիվ իրավական ակտերի մասին» ՀՀ օրենքի 34-րդ հոդվածին:
	Ընդունվել է։
	Նախագծում կատարվել է համապատասխան լրացում։

	
	2. Որոշման նախագծի 1-ին կետի 2-րդ ենթակետում «հավելվածով» բառը փոխարինել «1-ին կետով» բառերով:
	Ընդունվել է։
	Նախագծում կատարվել է համապատասխան փոփոխություն։

	
	3. Որոշման նախագծի 4-րդ կետը ուժը կորցրած ճանաչելու փոխարեն առաջարկում ենք առաջնորդվել «Գաֆէսճեան թանգարան» հիմնադրամին հարկային, մաքսային և պարտադիր վճարների գծով արտոնություններ տրամադրելու մասին» Հայաստանի Հանրապետության օրենքի 2-րդ հոդվածի 4-րդ մասով՝ համաձայն որի արտոնությունների կիրառման համար հիմք են ընդունվում իրականացված գործարքների կատարումը հիմնավորող սահմանված կարգի փաստաթղթերը (պայմանագիր, հաշվարկային և վճարային փաստաթղթեր, համապատասխան հայտարարագիր և այլն), ինչպես նաև Հայաստանի Հանրապետության կառավարության հաստատած կարգին համապատասխան՝ «Գաֆէսճեան թանգարան» հիմնադրամի դուրս գրած տեղեկանքը: Նշված տեղեկանքը լրացվում է երեք բնօրինակից, որի մեկ օրինակը տրվում է ապրանքներ մատակարարող կամ ծառայություններ մատուցող անձանց (ապրանքների ներմուծման դեպքում՝ մաքսային կամ հարկային մարմին), երկրորդ օրինակը պահվում է «Գաֆէսճեան թանգարան» հիմնադրամում, իսկ երրորդը ներկայացվում է հարկային մարմին՝ մինչև տեղեկանքի դուրսգրման ամսվան հաջորդող ամսվա 15-ը ներառյալ:
	Ընդունվել է։
	Նախագծում կատարվել է համապատասխան փոփոխություն։

	
	4. Առաջարկում ենք նախագիծը ևս մեկ անգամ համաձայնեցնել ՊԵԿ-ի հետ:
	Ընդունվել է ի գիտություն։
	Նախագիծը համաձայնեցվել է ՀՀ պետական եկամուտների կոմիտեի հետ։

	ՀՀ պետական եկամուտների կոմիտե
01/3-1/12203-19 25.02.2019
	Դիտողություններ և առաջարկություններ չկան։
	
	



